
Tugtupitsip nunatsinni pinnersaasiassatut pisortatigoortumik nunatta ujaraatut
toqgarneqarnissaanik kiisalu pilersaarummik aammalu avammut niuernermi
ussassaarusiornissamut periusissiamik UPA 2020-imut saqgqummiusseqqullugit Naalakkersuisut
peqquneqarnissaanik Inatsisartut aalajangiiffigisassaattut siunnersuut. Inuit Kalaallit Nunaanni
najugaqavissut ujaqqanik pinnersaasiassanik suliagarnerminni aningaasaqgarnerisa
siuarsarneqarnissaat matumani suliniutegarnermi siunertarineqarpoq.

(Inatsisartunut ilaasortaq Mute Bourup Egede, Inuit Atagatigiit)

Siumumiit siunnersuuteqgartoq Inatsisartunut ilaasortaq Mute Bourup Egede, Inuit
Atagatigiinninngaaneersoq qujaffigissuarput.

Siunnersuutegartup siunnersuutegarnermini siunertarivaa Kalaallit Nunatsinni ujaggat
pinnersaasiassat ilaat tuttupitsip pisortatigoortumik nalunaarsorneqarnissaa. Kiisalu sanaluttartut
aamma oqariartuutegarnerat aallaavigalugu iluanaaruteqalersinnaalluarneranik
ogariartuuteqartut ilannguppai. Nunamiullu allat tuttupitsiutaat aningaasarsiorluarnartutut
eqqaasaat allaaserisamini ilannguppai.

Soorunalimi Siumut-miit nunatta ujaraannik tunisassiorneq pitsaanerpaamik
aningaasarsiutaasinnaanera tamakkiisumik taperserparput aamma anguniartuarlugulu.
Siumumiit pingaartipparput nunatta ujaraattaannik ineriartortitsineq aallartittualersoq
pinnersaasiorneq eqqgarsaatigalugu taperserluassallugu. Siumut-miillu aallartinneq
kinguarsarusunnagu tapersersuinerput attakkusupparput.

Siumut-miit isumagarpugut Naalakkersuisut suliamik nunatta ujaraanik misissuinerit suli
annertuumik ingerlanneqgassasut. Siumut-miimmi pingaartipparput nunatta ujaraannik
misissueqqissaarnerup tamakkiisumik ingerlajuarnissaa, kiisalu Kalaallit Nunatta ujaraannik
aningaasarsiortuarsinnaanngornissaq pitsaasumillu tunngavilimmik paasissuteqgalernissaq
tamatsinnut iluaqutaasussaq Siumut-miit isumagarpugut. Tamaammat siunnersuummut
Naalakkersuisut akissutaat ilalerparput.

